
Emri i temës: Ndikimi i përdorimit të insektariumit në lehtësimin e të mbajturit mend të llojeve të insekteve në klasët e teta 

Kandidatja: Arbrije Bajrami 

Komisioni: 
1. Prof. Asoc. Dr. Ruzhdi Kuçi- Mentor 
2. Prof. Asoc. Dr. Zeqir Veselaj- Kryetar 
3. Prof. Ass. Dr. Jehona Rrustemi- Anëtare 
Abstrakti
Biologjia është një shkencë me diapazon të gjerë, dhe për të siguruar që nxënësit të përvetësojnë njohuritë në mënyrë adekuate, është e nevojshme të përdoren mjete dhe metoda mësimore praktike brenda klasës. Kjo qasje lehtëson procesin mësimor, duke rritur bashkëpunimin mes mësimdhënësve dhe nxënësve. Gjithashtu, zëvendëson qasjen tradicionale të nxënësve me aktivitete që nxisin bashkëpunimin mes tyre dhe zhvillimin e mendimit kritik dhe analitik. Ky hulumtim u realizua me nxënësit e klasës së VIII-të në SHFMU "Hysen Tërpeza" (Komuna e Vitisë). Mostra përfshinte dy klasa me nga 15 nxënës secila. U përdor një qasje e përzier (cilësore dhe sasiore) me dizajn kuazi-ekperimental, duke i ndarë nxënësit në një klasë kontrolli dhe një klasë eksperimentale. Në klasën kontroll, ora mësimore u zhvillua me metoda tradicionale përmes komunikimit verbal, ndërsa në klasën eksperimentale u përdor insektariumi si mjet mësimor. Instrumentet për mbledhjen e të dhënave ishin paratesti, pastesti dhe një test memorizues. Rezultatet e përgjigjeve të analizuara të nxënësve janë paraqitur përmes tabelave dhe grafikëve. Rezultatet e analizës tregojnë një përmirësim të dukshëm në procesin e të nxënit nga nxënësit, duke përfshirë njohuritë mbi llojet dhe karakteristikat morfologjike të insekteve të shfaqura në insektarium, si dhe vlerësimin e rëndësisë së insektariumit në lehtësimin e procesit mësimor. 
[bookmark: _GoBack]Fjalët kyçe: Insektariumi, mësimdhënësit, nxënësit, ndikimi.
Emri i temës: Rëndësia e përdorimit të simulimeve kompjuterike në të nxënit e koncepteve biologjike në shkollën fillore të mesme të ulët 

Kandidatja: Valentina Slishani 

Komisioni: 
1. Prof.Asoc. Dr. Ruzhdi Kuqi-Mentor 
2. Prof.Asoc. Dr. Zeqir Veselaj-Kryetar 
3. Prof.Asoc. Dr. Kyvete Shatri-Anëtare 

Absrtakti

Biologjia është një lëndë e pasur me koncepte dhe procese të ndërlikuara që kërkojnë qasje të ndryshme për mësimdhënie. Simulimet kompjuterike ofrojnë një mënyrë për të modeluar këto procese në mënyrë të detajuar, duke krijuar mjedise mësimore interaktive. Kjo lejon nxënësit të angazhohen në eksperimente virtuale, të manipulojnë sistemet biologjike dhe të shohin proceset në kohë reale. Ky hulumtim hedh themelet për projektin tonë kërkimor, qëllimi i të cilit është të hetojë rëndësinë dhe efektivitetin e simulimeve kompjuterike në rritjen e rezultateve në të nxënit e koncepteve biologjike. Ne kemishqyrtuarshkallën në të cilën simulimet, krahasuar me metodat tradicionale të mësimdhënies, përmirësojnë të kuptuarit dhe angazhimin e nxënësve brenda fushave specifike të biologjisë. Në këtë hulumtim kemi përdorur metodën e përzier, dizajni është kuazi-eksperimental. Mostër e këtij hulumtimi ishin nxënësit e dyklasëve të IX-ta në SHFMU"Dr. IbrahimRugova" në komunën e Obiliqit. Tek klasa eksperimentale njësitë u zhvilluan përmes simulimeve kompjuterike, kurse tek klasa që shërbeu si grup kontrollë u zhvilluan me metodën tradicionale. Mostrën hulumtuese kuotë e përbëjnë 47 nxënës. Mbledhja e të dhënave u realizua përmes testit, poashtu është përdorur pyetësor me nxënësit, dhe në fund u realizua testi i memories afatgjate. Në këtë punim është përdorur devijimi standard, mesatarja aritmetike, T-testi dhe testi Anova si mjete statistikore në analizën e të dhënave të mbledhura. Nga ky hulumtim kemi arritur në konkludim se përdorimi i simulimeve kompjuterike ka shumë rëndësi dhe ndikon pozitivisht në të nxënit e koncepteve biologjike, si dhe konkludimi se me anë të përdorimit të simulimeve kompjuterike sigurohet një shkallë më e lartë e ruajtjes së informacionit në krahasim me metodën tradicionale. 
Fjalët kyçe: Biologji, nxënës, përdorim, simulime kompjuterike, të nxënit.

